
Astelehenean, 2006ko irailaren 18an.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

Nafarroako Gobernuak gaitzetsi du Tafallako auzitegien aurkako atentatua

Astelehenean, 2006ko irailaren 18an.  Nafarroako Gobernuak gogor gaitzetsi du igandeko goizaldean egindako atentatua Tafallako auzitegien aruka. Gobernuaren irdudikoz, gertaera hau kokatzen da ETA erakunde terroristaren inguruneak zorrozki planifikatutako estrategia baten barrenean, izan ere, aipatu erakunde terroristak, damutu beharrean, indarkeria erabiltzen jarraitzen du etekin politikoak ateratzeko gaizki deitutako “bake prozesuan”.
Gobernuaren ustez, atzoko atentatuarekin nafar gizartea izutu eta urduri jartzea helburu duten ekintzak egiten jarraitzen da, baino nafar gizartea beti agertu izan da terrorismo mota guzitien aurka. Horregatik, gertakari hauen egileek segitzen dute oso urruti nafar herriaren sentimendu eta kezketatik, izan ere, nafarrek bizitza librea nahi dute, populazioaren interesen aurka terroristek egiten dituzten ekintzen mendekotasunetik at.
Nafarroako Gobernuak dei egiten die erakunde demokratikoei eta bereziki segurtasun indarrei eta epailetzari tinko segi dezaten terrorismoaren aurkako borrokan eta legeak beren eskuetan jartzen dituen bide guztiak aplikatzen ETA erakunde terroristarekin eta sostengua ematen diotenekin bukatzeko.

TOKI ADMINISTRAZIO DEPARTAMENTUA
Nafarroako Gobernuak NILSAren proposamena berretsi du Uren Kalitatearen Plan Nazionalerako

Astelehenean, 2006ko irailaren 18an.  Nafarroako Gobernuak ontzat eman du NILSA (“Navarra de Infraestructuras Locales, S.A.) sozietate publikoak egin duen jardueren proposamena 2006-2015 aldirako, Uren Kalitate, Saneamendu eta Arazketaren II. Plan Nazionalaren barrenean. Gobernuaren oniritzia beharrezkoa zen  proposamena martxan jartzeko, Ingurumen Ministerioak onetsi eta NILSAren Administrazio Kontseiluak berak joan zen irailaren 6an berretsi eta gero.
Ingurumen Ministerioak aipatu Plan Nazionala landu du Europar Batasunaren Uraren Esparru-Zuzentaraua betetzeko xedez. Plan Nazionalak baimena ematen dio Nafarroari haren helburu eta jarduera propioak definitzeko, izan ere, Foru Komunitatea liderra baita hondakin-uren arazketa arloan, eta jarraibide horiek oinarri gisa erabiliko dira 2006-2016 aldirako Nafarroako Ibaien Saneamendurako Plan Zuzentzailea berrikusteko.
Proposamenak badu 85.532.361 euroko aurrekontua eta birmoldatze eta handitze lanak aurreikusten ditu bederatzi ur-araztegitan, 2.000 biztanle baliokidetik gorako herrietan kokatuak (kopuru hori kutsadura-kargaren neurria da, erroldaz gain, industria isurketak ere neurtzen dituena), eta 15 urte inguruko antzinatasuna dutenak (Agoitz, Zangoza, Ablitas, Cortes, Fitero, Larraga, Lesaka, Otsagabia eta Izaba). Helburua da Zuzentarauak ezarritako xedeak betetzen jarraitzea. Lan hauetarako aurreikusten den kostua 7.087.647 eurokoa da. Horrez gain, beste hiru kolektoreren eraikuntza proiketatzen da Fontellas, Oteiza-Mirentin-Muniain/Iguzkiza-Aberin eta Berbintzana-Mirandan, herri hauek jadanik badauden araztegiekin lotzeko. Inbertsioa 4.841.971 eurokoa da.
Erauntsi-urak

Bestalde, ibaietan uholde eta ur bideratze arazoak konpontzeko xedez, erauntsi-tangak eraikitzea aurreikustren da ondoko ibai hauetako arroetan kokaturiko herri desberdinetan: Queiles (Cascante, Murchante eta Tutera), Alhama (Fitero, Cintruénigo eta Corella), Arga (Biurdana Oblatak-Sanduzelai kokeltorea) eta Cidacos (Tafalla eta Erriberri). Kontusail honen aurrekontua 30.269.250 eurokoa da.
Landa garapen jasangarria

Nafarroako Gobernuak arlo honetan haren estrategiari eusten dio eta estrategia horren ardatza da landa esparruaren garapen ereduari errespeturik handiena edukitzea. Horretarako, jarduerak aurreikusi izan ditu 2.000 biztanle baliokidetik beherako herrietan. Alde batetik, NILSAk tratamendu biologikoa lehenetsi du 250 biztanle baliokidetik gorako herrietan. Horrek 15 esku hartze ekarriko ditu ondoko herri hauetan: Abartzuza, Azkona, Aritzala, Areso, Zirauki, Mañeru, Ezkaroze, Figarol, Labaien, Ledea, Elo, Puio, Rada, Oronoz-Mugairi, Oieregi, Narbarte, Legasa, Doneztebe, Sunbilla, Tiebas, Urdazubi, Ziordia eta Zubiri.
Bestalde, 15 milioi euroko kontu-lerroa zuzenduko zaie populazio txikiagoko herriei. Bi kontzeptuak batuta 25.582.568 euro inbertituko dira.
Nafarroa, fosforoarekin sentsibilizatua

Ibaietan mantenugai (fosforo, nitrato) gehiegi egoteak algen ugaritzea eragiten du, eta algek arrainak bezalako espezieek bertan bizi ahal izateko behar duten oxigenoa xurgatzen dute. Nafarroa fosforoarekiko alderdi sentsibiluzatu gisa deklaratzeak esan nahi du sustatntzia hori gutxiagotzen dela 10.000 biztanle baliokidetik gorako populazio guneetako ura tratatzen duten araztegietan: Tutera, Carcar-Andosilla-San Adrián, Lizarra, Valtierra-Arguedas, Tafalla-Erriberri, Arga Beherea (Funes, Faltzes, Caparroso, Martzilla eta Peralta), Cintruénigo, Corella eta Ebro Beherea (Cabanillas, Fustiñana, Ribaforada eta Buñuel).
NILSAk aztertzen du ezabapen biologikoa lehenestea prezipitazio kimikoaren bidezko ezabapenaren gainetik, izan ere, uste baitu lehenak aukera ematen duela hondakin ura tratatu ondoren gelditzen den lohia berriz erabiltzeko nekazaritzan. Horrez gain gatz gutxiago uzten da uretan eta operazio eta mantenimendu kostua txikiagoa da. Bederatzi eraztegietan fosforoa gutxiagotzeko behar den inbertsioa 15.990.925 eurokoa da.
Kontutan eduki den beste kapitulu bat ikerkuntza, garapen eta berrikuntzarena (I+G+B) izan da, NILSAren jardueraren oinarri gisa. Arlo honetan, hondakin-uren tratamenduan, ondoriozko lohietan eta biosolidoen kudeaketan lanean jarraitzeak 1.760.000 euroko gastua ekarriko du.

Helburua da Nafarroaren lidergoa sendotzea ez bakarrik arazketa arloan baizik eta  uraren tratamendutik ondorioztatzen diren arloetan ere. Izan ere, gainerako autonomia erkidegoek ez dute oraindik sakondu azken arlo hauetan.
Proposamen tekniko horietaz landara, aurreikuspen ekonomikoa landu da, Tokiko Azpiegituren Planen aportazioak finko mantentzearen premisan oinarrituta. NILSAk uste du Ingurumen Ministerioak behar diren inbertsioen %30 finantzatuko duela, Saneamendu eta Arazketaren aurreko Plan Nazionalean (1995-2005) gertau zen bezalaxe.
KULTURA ETA TURISMO DEPARTAMENTUA
Cederna-Garalurri eta Erdialdeko Turismo Partzuergoari dirulaguntzak ematea onetsi da

Turismo kalitate arloan jarduerak egiteko ematen diren dirulaguntzen zenbatekoa 2007.198,61 eurokoa da

Astelehenean, 2006ko irailaren 18an.  Nafarroako Gobernuak onetsi du dirulaguntza bana ematea (denera 207.198,61 euro) Cederna-Garalurri eta Erdialdeko Turismo Partzuergoari destinuan kalitate jarduerak egin ditzaten.
Zehatz-mehatz, 33.642,70 euroko dirulaguntza onetsi da Cederna Garalurrentzat turismo kalitate arloko zenbait jarduera egin ditzan Nafarroako Mendialdea destinuan; eta 173.555,91 euroko dirulaguntza onetsi da Erdialdeko Turismo Partzuergorentzat antzeko jarduerak egin ditzan haren eremuan.

NEKAZARITZA, ABELTZAINTZA ETA ELIKADURA DEPARTAMENTUA
Ablitasen lurzatien berrantolamenduak ukitutako  laborantzako herrilurren aprobetxamendua arautuko duen erregelamentazio berezia onetsi da

Astelehenean, 2006ko irailaren 18an.  Ablitasen lurzatien berrantolamenduak ukitutako laborantzako herrilurren aprobetxamendua arautzen duen erregelamentazio berezia onestea erabaki du gaur  Nafarroako Gobernuak.
Gobernuaren onespen hori  Ablitasko Udalak eskatua zuen. Gaur onetsiriko erregelamentazioaren bidez, kalte-ordainen sistema ezartzen da.

NEKAZARITZA, ABELTZAINTZA ETA ELIKADURA DEPARTAMENTUA
986.000 euroko gastua onetsi da nekazaritazako ustiategiei dirulaguntzak emateko
Astelehenean, 2006ko irailaren 18an. Nafarroako Gobernuak 986.138 euroko hainbat urtetarako gastua onetsi du dirulaguntzak emateko nekazaritzako ustiategiei.
Zehatz-mehatz, 180.944 eruo ordainduko dira 2007ko aurrekontuen kargura nekazari gazteen inbertsio planak eta lehen instalazioak finantzatzeko. Beste kontu-sail bat, 805.194 eurokoa, nekazari gazteen 21 instalazio plan finantzatzeko erabiliko da 2006 eta 2007an.

NEKAZARITZA, ABELTZAINTZA ETA ELIKADURA DEPARTAMENTUA
Hainbat urtetarako gastua onetsi da nekazaritzako jardueran erretiro aurreratuaren laguntzak finantzatzeko
Astelehenean, 2006ko irailaren 18an. Nafarroako Gobernuak baimena eman dio Nekazaritza, Abletzaintza eta Elikadura Departamentuari 121.685 euroko gastu konpromiosa har dezan hainbat urtetarako (2006-2013), nekazaritzako jardueran erretiro aurreratuari ematen zaizkion dirulaguntzak finantzatzeko eta dirulaguntzen zain dauden eskariak tramitatzeko, 227/2000 Foru Dekretuaren babesean.
OSASUN DEPARTAMENTUA
NUPekin hitzarmen bat egitea onetsi da osasun prestakuntzan informatika aplikazio bat erabiltzeko

Astelehenean, 2006ko irailaren 18an. Nafarroako Gobernuak hitzarmen bat onetsi du Osasun Departamentuak eta Nafarroako Unibertsitate Publikoak (NUP) sinatzeko, NUPeko Nafarroako Osasun Ikasketen Eskolak “Irati” aplikazio informatikoa erabil dezan. Aipatu produktua Osasunbideak eta Informazio Gizarterako Zuzendaritza Nagusiak sortua da.
“Irati” aplikazioa historia kliniko informatizatua hedatzeko erabiltzen da Nafarroako Osasun Zerbitzua-Osasunbidearen sarean, Osasun Departamentuaren aurreikuspenei jarraikiz.

Nafarroako Gobernuak dohainik laga dio NUPeri aplikazio hori erizaintzako langileei prestakuntza eskaintzeko xedez.

OSASUN DEPARTAMENTUA
Osasunbideak baimena jaso du Tutera eskuladeko mantenimendu zerbitzuak kontratatzeko

Astelehenean, 2006ko irailaren 18an. Nafarroako Gobernuak baimena eman dio gaur Nafarroako Osasun Zerbitzua-Osasunbideari mantenimendu orokorraren zerbitzuak eta mantenimendu elektromedikoarenak kontratatzeko Tutera eskualdeko zentroetan. Aurrekontua 621.530 eurokoa da.

Mantenimendu programa horrek 2,8 milioi euroko aurrekontua dauka 2007-2010 aldirako.
INGURUMEN, LURRALDEAREN ANTOLAMENDU ETA ETXEBIZITZA 

146.400 euroko hainbat urtetarako gastua onetsi da Castejón, Izaba eta Uztarrozeko Udal Plan Orokorren egitea diruz lkaguntzeko

Astelehenean, 2006ko irailaren 18an. Nafarroako Gobernuak 146.400 euroko hainbat urtetarako gastua onetsi du Castejón, Izaba eta Uztarrozeko Udal Plan Orokorren egitea diruz laguntzeko.

Aipatu zenbatekoa honelaxe banatzen da: 62.000 euro, Castejonen; 56.000 euro Izaban; eta 28.000 euro Uztarrozen.

GIZARTE ONGIZATE, KIROL ETA GAZTERI DEPARTAMENTUA 

Larrialdi Telefonoaren kortesiazko zerbitzua emateko lankidetza hitzarmena berritzea onetsi da
Astelehenean, 2006ko irailaren 18an. Larrialdi Telefonoaren kortesiazko zerbitzua emateko lankidetza hitzarmena 2006. urterako berritzea onetsi du Nafarroako Gobernuak. Aipatu hitzarmena Nafarroako Gizarte Ongizatearen Instututuak eta  Nafarroako Aurrezki Kutxaren Gizarte Obraren Fundaziak sinatua daukate. Gobernuak onetsi duenez, aipatu Fundazioari 103.814 euro emanen zaizkio aurten aipatu helbururako.
EKONOMIA ETA OGASUN DEPARTAMENTUA 

Gobernuak dirulaguntza bat eman du Interneten enpresen ikusgaitasuna hobetzeko

Astelehenean, 2006ko irailaren 18an. Nafarroako Gobernuak 39.600 euroko dirulaguntza emanen dio Nafarroako Enpresen eta Berrikuntzaren Europar Zentroari  (CEIN) enpresa-lehiaketa bat –Navarra Top izenarekin- koordinatu eta kudeatu dezan, enpresen ekimenen ikusgaitasuna hobetzeko Interneteko bilatzaileetan (Google, Yahoo eta MSN).

EKONOMIA ETA OGASUN DEPARTAMENTUA 

Nafarroako Informatika Erabiltzaileen Elkarteak dirulaguntza bat jaso du “Navarparty 4” topasketarako

Astelehenean, 2006ko irailaren 18an. Nafarroako Gobernuak 15.000 eruoko dirulaguntza eman dio Nafarroako Informatika Erabiltzaileen Elkarteari “Navarparty 4” izeneko topaketa teknologikoa antolatu dezan.

